
Annotatsiya: mazkur maqolada kimyo fanini o`tishda innovatsion 

texnologiyalarning  roli hamda innovatsion texnologiyalarni qo`llab o`tilgan darslar 

samaradorligi talabalarning umumiy o`zlashtirish ko`rsatgichlarini o`rgangan holda 

hisoblab topilgan. 

Ma’lumki, fan va texnika jadal sur’atlar bilan rivojlanayotgan bugungi kunda 

kо‘plab ilmiy bilimlar, tushuncha va tasavvurlar hajmi keskin ortib bormoqda. Bu, bir 

tomondan, fan-texnikaning yangi soha va bо‘limlari taraqqiy etishi tufayli uning 

differensiallashuvini ta’minlayotgan bо‘lsa, ikkinchi tomondan, fanlar orasida 

integratsiya jarayonini vujudga keltirmoqda. Bunday sharoitda yuqori malakali 

pedagoglarga bо‘lgan talab ortib, barkamol avlodni asrlar davomida shakllanib kelgan 

umuminsoniy va milliy qadriyatlar ruhida tarbiyalash layoqatiga ega, fanning 

fundamental asoslari, pedagogika va psixologiya metodlarini mukammal egallagan, 

kasbiy tayyorgarligi yuksak darajada bо‘lgan hamda zamonaviy pedagogik va axborot 

texnologiyalarini amaliѐtda qо‘llash kо‘nikma va malakasiga ega ijodkor pedagoglarni 

tayyorlash talab etiladi. Hozirgi vaqtda ta’lim-tarbiya jarayonida pedagogik 

innovatsiyalarni keng kо‘lamda qо‘llash jahon taraqqiyotining global tendensiyasi 

hisoblanadi. Pedagogik innovatsiyalar kо‘lamining ortishi, mamlakatda modernizatsiya 

jarayonining tez sur’atlarda rivojlanayotganligi sababli ayni davrda ta’lim sohasiga 

yangiliklarni tizimli ravishda kiritishga alohida e’tibor qaratilmoqda. Ammo ta’lim 

jarayonlariga о‘qitishning yangi mazmun, shakl, metod va vositalarini tatbiq etish 

bо‘yicha pedagogik tadqiqotlarning joriy etish darajasini hozircha yetarli deb 

bо‘lmaydi. 

Kimyo fanini o`qitishda talabalar bilim va ko`nikmalarni samarali va mustahkam 

o`zlashtirishi, eng avvalo, o‘qituvchi va talabalarning o‘zaro munosabatiga, 

qo‘llaniladigan ta’lim usullari texnologiyalarga bog‘liqdir. Shuning sababli amaliy 

mashg`ulot darslari o‘qituvchi va talaba hamkorlikda tashkillashtirlishi, hamda 

darslarda turli interfaol usullardan foydalanish yuqori samaralidir. 

O‘qituvchi bilim olish yo‘lini talabaga ko‘rsatibgina qolmasdan, balki unga 

erishishda talabaga hamkor bo‘lishi zarur. Ta’lim jarayonida qo‘llaniladigan usullarni 

tanlash va ulardan samarali foydalanishda rioya etiladigan didaktik shart sharoitlar 

mavjud bo‘lib, ularni o‘qituvchilar inobatga olgan holda tanlagan usullari ta’lim 

maqsadlariga mos kelishi shart. O‘quv – bilish faoliyatining har bir bosqichi uchun 

belgilangan maqsadlarni turli usullar yig‘indisida amalga oshiriladi. Shu sababli dars 

maqsadiga erishish uchun dars turi (ma’ruza, amaliy, laboratoriya), fan va undagi 

mavzudan kelib chiqgan holda darsda qaysi texnologiyani qo`llash eng muhim 

hisoblanadi. 

Shulardan kelib chiqib biz Buxoro muhandislik-texnologiya instituti Energetika 

fakulteti birinchi bosqich talabalariga kimyo fani darslarini o‘qitishda innovatsion 

texnologiyasidan foydalandik. Bunda sinov tariqasida to`rtta gruh tanlab olinib, 

ularning birinchi ikkitasida ananaviy  qolgan ikkitasiga esa xuddi shu mavzular 

innovatsion texnologiyasidan foydalangan holda olib borildi. Talabalarning mavzu 

bo`yicha o`zlashtirish ko`rsatgichlari olingan testlar natijalarni matematik tahlil qilish 

orqali o`rganildi. Olingan natijalar asosida xar bir guruh talabalari ananaviy o’tilgan 

dars va pramida innovatsion texnologiyalar qo’llab o’tilgan dars natijalari olindi (1-

jadval). 

1-jadval. 

 

Buxoro muhandislik –texnologiya instituti Energetika fakulteti 604-23,606-

23 MEM  va 616-23,618-23 EE gruhlari talabalarining o’zlashtirish 

ko’rsatgichlari 

 
Dars turi Baholar 

2 3 4 5 

Ananaviy 

o’tilgan dars 

(604-23,606-23 

MEM gruhi) 

 

0 

 

 

31 

 

19 

 

3 

Innovatsion 

texnologiyalar 

qo’llab o’tilgan 

dars (616-

23,618-23 EE 

gruhi) 

 

0 

 

17 

 

36 

 

4 

 

Olingan ma’lumotlar asosida (1-jadval) talabalarning ananaviy va Piramida 

innovatsion texnologiyasi qo’llab o`tilgan darslarning umumiy o’zlashtirish 

ko`rsatkichlari ham hisoblab topildi. 

Bu yerda a1 - ananaviy o’tilgan dars  o’zlashtirish ko`rsatkichlari, b1 - Piramida 

texnologiyasi qo’llab o’tilgan dars umumiy o’zlashtirish ko`rsatkichlari. Umumiy 

o`zlashtirish natijalari taqqoslab ko`rilganda  innovatsion texnologiyasi qo`llab o`tilgan 

darslarda o`zlashtirish yuqori ekanligi kuzatildi. 

Olingan natijalar shuni ko`rsatdiki  606-23 va 604-23 MEM  guruhlarining 

o`zlashtirishi 616-23, 618-23 EE  guruhlariga nisbatan past bo`lib, unda talaba ta’lim 

jarayoninig ob’ekti, ya’ni passiv shaxs sifatida qaraladi. Innovatsion texnologiya 

asosida o‘tilgan (616-23, 618-23 EE) guruhlarda esa «O‘qituvchi – ta’lim - talaba» 

tizimiga asoslanadi va unda talaba subektga, ya’ni ta’lim jarayonining faol 

ishtirokchisiga aylanadi. Bunda talaba o‘zi izlanishga, o‘zi mustaqil mushohada 

yuritishga sharoit yaratuvchi tashkilotchiga va uni nazorat etuvchi boshqaruvchiga 

aylanadi. Kimyo darslarida innovatsion texnologiyalardan samarali foydalanib 

umumiy o`zlashtirish samaradorligini 6% ga oshirishga erishildi. 

Xulosa qilib aytganda talabalarga Kimyo fanini darslarida innovatsion 

texnologiyalarni qo`llab o`tish ananaviy o`tilgan darslarga nisbatan ancha qiziq va 

samaralidir. Buning asosiy sababi innovatsion texnologiyalar bilan tashkillashtirilgan 

darslarda talabalar foalligi talab qilinadi. Shu bilan birga tezkorlik, hozirjavoblik 

hamda tashkilotchilik qobilyatlari shakllantirilib borilladi. Piramida innovatsion 

texnologiyasining yana bir avfzal tomoni bu talabalarni guruh bo`lib ishlashga undaydi. 

Guruhlar bo`lib topshiriqlar bajarilayotganda guruhdagi past o`zlashtiradigan 

talabalarni yaxshi o`zlashtiradigan talabalar yetaklaydi. Ya’ni guruhdagi talabalar bir-

birlari bilan o`zaro fikr almashinadi va yakuniy xulosaga keladi. 

